
Pratimasakrite Shiva Stuti

ಪ್ರತಿಮಾಸಕೃತೇ ಶಿವಸ್ತುತಿಃ

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಈಶ್ವರ ಉವಾಚ .

ತ್ವಯೈವ ಸೃಷ್ಟಮಖಿಲಂ ತ್ವಯ್ಯೇವ ಸಕಲಂ ಸ್ಥಿತಂ .

ತ್ವಯಾ ಸಂಹ್ರಿಯತೇ ವಿಶ್ವಂ ಪ್ರಧಾನಪುರುಷಾತ್ಮಕಂ .. 55..

ತ್ವಮೇವ ಪುರುಷೋಽನಂತಃ ಪ್ರಧಾನಂ ಪ್ರಕೃತಿಸ್ತಥಾ .

ಭೂಮಿರಾಪೋಽನಲೋ ವಾಯುರ್ವ್ಯೋಮಾಹಂಕಾರಮೇವ ಚ .. 56..

ಯಸ್ಯ ರೂಪಂ ನಮಸ್ಯಾಮಿ ಭವಂ ತ್ವಾಂ ಬ್ರಹ್ಮಸಂಭವಂ .

ಯಸ್ಯ ದ್ಯೌರಭವನ್ಮೂರ್ಧಾ ಪಾದೌ ಪೃಥ್ವೀ ದಿಶೋಭುಜಃ .. 57..
ಆಕಾಶಮುದರಂ ತಸ್ಮೈ ವಿರಾಜೇ ತೇ ನಮೋನಮಃ .
ಹವ್ಯಂ ವಹತಿಯೋ ನಿತ್ಯಂ ರೌದ್ರಾಗ್ನೇಯವಪುಶ್ಚ ಯಃ .. 58..
ಕವ್ಯೇ ಪಿತೃಗಣಾನಾಂ ಚ ತಸ್ಮೈ ವಹ್ನ್ನ್ಯಾತ್ಮನೇ ನಮಃ .
ಆಪ್ಯಾಯಯತಿಯೋ ದೇವಃ ಸ್ವಧಾಮ್ನಾ ಸಕಲಂ ಜಗತ್ .. 59..

ಸೋಮಃ ಸೋಮಾತ್ಮನೇ ತುಭ್ಯಮೋಷಧೀಶಾತ್ಮನೇ ನಮಃ .
ಬಿಭರ್ತ್ಯಶೇಷಭೂತಾನಿಯೋಽನ್ತಶ್ಚರತಿ ಸರ್ವಗಃ .. 60..
ಶಕ್ತಿರ್ಮಾಹೇಶ್ವರೀ ಸಾಕ್ಷಾತ್ತಸ್ಮೈ ವಾಯ್ವಾತ್ಮನೇ ನಮಃ .
ಸೃಜತ್ಯಶೇಷಮೇವೇದಂಯಸ್ಯ ಕರ್ಮಾನುರೂಪತಃ .. 61..
ಸ್ವಾತ್ಮನ್ಯೇವ ಸ್ಥಿತಂ ಚೈತತ್ ಚತುರ್ವಕ್ತ್ರಾತ್ಮನೇ ನಮಃ .
ಯಃ ಶೇತೇಽಪ್ಸು ಶಿವಂ ಧ್ಯಾಯನ್ ಪಾಲಯತ್ಯಖಿಲಂ ಜಗತ್ .. 62..

ನಮೋ ವಿಶ್ವಾತ್ಮನೇ ತುಭ್ಯಂ ವಿಷ್ಣವೇ ಪಾಲನಾತ್ಮನೇ .

ಯಃ ಸಂಹರೇಜ್ಜಗಜ್ಜಾಲಂ ಶೂಲೇನೈಕೇನ ಶಂಕರಿ .. 63..

ತಸ್ಮೈ ರುದ್ರಾತ್ಮನೇ ತುಭ್ಯಂ ನಮಸ್ತೇಽಸ್ತು ಪಿನಾಕಿನೇ .

ಯಂ ವಿನಿದ್ರಾ ಜಿತಶ್ವಾಸಾಃ ಪಶ್ಯಂತಿ ಪರಮೇಶ್ವರಂ .. 64..

ಜ್ಯೋತಿಃ ಪಶ್ಯಂತಿ ಯುಂಜಾನಾಸ್ತಸ್ಮೈ ಸರ್ವಾತ್ಮನೇ ನಮಃ .
ಇತಿ ಸ್ತವಂ ಪ್ರಯುಂಜೀತ ಸರ್ವಮಾಸೇಷು ಶಂಕರಿ .. 65..

ಮಾಸಪೂಜಾಮಿಮಾಂ ಕೃತ್ವಾ ಸಂವತ್ಸರಮತಂದ್ರಿತಃ .

ಪ್ರತಿಮಾಸಕೃತೇ ಶಿವಸ್ತುತಿಃ

ನ ಸ ಭೂಯೋಽಪಿ ಜಾಯೇತ ಸಂಸಾರೇ ದುಃಖಸಾಗರೇ .. 66..

.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಪ್ರತಿಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 25

ಫಾಲ್ಗುನಮಾಸಾರ್ಚನಂ . 55-66..

- .. shrIshivarahasyam . mahAdevAkhyaH ekAdashamAMshaH . adhyAyaH 25

phAlgunamAsArchanam . 55-66..

Notes:

Śiva ಶಿವ; having detailed to Devī ದೇವೀ; about His Worship during respective

māsa ಮಾಸ in the ŚivaRahasyaṃ Mahādevākhyaḥ Ekādaśamāṃśaḥ Adhyāyaḥ 13-

25 ಶಿವರಹಸ್ಯಂ ಮಹಾದೇವಾಖ್ಯಃ ಏಕಾದಶಮಾಂಶಃ ಅಧ್ಯಾಯಃ 13-25, concludes

with advising a ŚivaStutiḥ ಶಿವಸ್ತುತಿಃ that can be recited in all māsaಮಾಸ.

